
á lögmætum sveitarfundi og oddvita sýslunefndar tilkynnt um það fyrir 1. apríl. 
Gildir sú samþykkt þar til henni er breytt á sama hátt og oddvita sýslunefndar 

tilkynnt. 
Sýslunefndin ákveður fyrir eitt ár í senn, hve hár skatturinn skuli vera. Má 

hann ekki vera lægri en 2%, og ekki hærri en 12%, af land- og lóðaverði samkv. 
fasteignamati og hálfu lægri af húseignum, nema samþykkt samgöngumálaráðherra 

komi til í hvert sinn. 

4. gr. 
Gjöld þessi má taka lögtaki samkv. lögum nr. 29 frá 1885. 

5. gr. 
Samþykkt þessi öðlast þegar gildi. 

Samþykkt þessi, sem sýslunefnd Norður-Múlasýslu hefur samið og samþykkt, 

samkvæmt lögum nr. 102 19. júní 1933, staðfestist hér með og birtist til eftirbreytni 

öllum þeim, sem hlut eiga að máli. 

Samgöngumálaráðuneytið, 29. marz 1949. 

Emil Jónsson. 

Páll Pálmason. 

Staðfesting forsetans á skipulagsskrá fyrir sjóðinn „Bryndísarminning“, útgefin 
á venjulegan hátt ad mandatum af dómsmálaráðherra 31. marz 1949. 

Skipulagsskráin er þannig: 

SKIPULAGSSKRÁ 

fyrir sjóðinn Bryndísarminning. 

1. gr. 
Hjónin Sigþrúður Pétursdóttir og Gissur Pálsson, rafvirkjameistari í Reykja- 

vík, hafa stofnað sjóð þennan með 5000 króna höfuðstól, til minningar um dóttur 
sína, Bryndísi, f. í Reykjavík 18. febrúar 1939, d. 9. sept. 1948. 

2. gr. 
Tilgangur sjóðsins er að styrkja tónlistarstarfsemi barna í barnastúkunum í 

Reykjavík til samæfinga í söng og hljóðfæraleik. Einkum skal styrkja kennslu í 
þeim flokkum, sem börn úr öllum barnastúkunum eru þátttakendur í. 

3. gr. 
Ungtemplararáð Reykjavíkur skal vera stjórn sjóðsins, en það skipa: Þing- 

gæzlumaður Ungtemplara í Reykjavík og einn fulltrúi frá hverri barnastúku í þinghá 
Reykjavíkur. 

Hætti Ungtemplararáð störfum skulu fulltrúar frá nefndum aðilum mynda 
stjórn sjóðsins eftir sömu reglu og gildir nú um val í Ungtemplararáð. Skulu þeir 
kosnir eigi síðar en mánuði eftir að Þingstúka Reykjavíkur heldur aðalfund sinn 
ár hvert. Þinggæzlumaður skal vera formaður sjóðstjórnar, en ritara og gjaldkera 

55 kýs nýkjörin stjórn jafnan á fyrsta fundi sínum. Ritari gegnir formannsstörfum í 
31. marz forföllum formanns. 

4. gr. 
Stjórnin skal vinna að eflingu sjóðsins á þann hátt, sem henni þykir bezt henta 

hverju sinni. Þó skal hún árlega, á afmælisdegi Bryndísar, hinn 18. febrúar, eða 
sem næst þeim degi, efna til barnaskemmtana til ágóða fyrir sjóðinn. 

Stjórnin ákveður árlega, venjulega í ársbyrjun, hverjir hljóta styrk úr sjóðn- 
um. Styrkhæfir eru þeir flokkar einir, sem að áliti stjórnarinnar velja hæfa menn 
til kennslunnar og sýna ótvírætt með starfi sínu, að þeir efli tónlistarstarfsemi 
innan barnastúknanna á starfssvæði sjóðsins. 

5. gr. 
Höfuðstólinn má aldrei skerða, og helming vaxtanna skal ávallt leggja við 

höfuðstólinn. Ef sjóðnum berast minningargjafir eða aðrar gjafir, þá skulu þær 
jafnan leggjast við höfuðstólinn, nema gefandi ákveði annað. 

Stjórnin ræður, hve mikið af öðrum tekjum sjóðsins skal lagt við höfuðstólinn 
árlega og hvað mikið skal veitt árlega til styrktarstarfseminnar. Formaður áritar 
útborgunarheimildir. 

Sjóðinn skal ávaxta í Landsbanka Íslands, í ríkisskuldabréfum eða bankavaxta- 

bréfum. Öll verðbréf sjóðsins og sparisjóðsbók höfuðstólsins skulu geymd í verð- 
bréfageymslu í Landsbanka Íslands. Einungis gjaldkeri og formaður geta sameigin- 
lega tekið það úr vörzlu Landsbankans. Þessi fyrirmæli skulu kunngerð Lands- 
bankanum. 

Reikningsár sjóðsins skal vera almanaksárið. 

6. gr. 
Stjórnarfundur er löglegur, ef % stjórnarmanna mæta og tryggt er, að allir 

hafi fengið fundarboð. Meiri hluti atkvæða allra stjórnarmanna þarf til að gera 
löglega samþykkt. 

1. gr. 
Allar tekjur og gjöld sjóðsins skal færa í sjóðbók, ásamt reikningsyfirliti 

öl. des. ár hvert. Gjaldkeri skal annast allar færslur sjóðsins og geyma sjóðbókina. 
Hann skal hafa tvo ábyrgðarmenn, sem stjórnin tekur gilda. 

Ritari færir fundargerðabók og geymir hana. Skipulagsskrá þessi skal færð í 
þá bók. 

Allir fundarmenn skulu undirrita fundargerðirnar. 

8. gr. 
Endurskoðendur Þingstúku Reykjavíkur skulu endurskoða reikning sjóðsins 

og skal hann birtur á aðalfundi Þingstúku Reykjavíkur ár hvert ásamt skýrslu 
stjórnarinnar um störf sjóðsins. 

Samrit af reikningnum skal senda Stórstúku Íslands IOGT. 

9. gr. 
Ef breytingar verða á skipulagi Góðtemplarareglunnar í framtíðinni, t. d. ef 

embætti þinggæzlumanns eða framkvæmdanefndar barnastúkna verði lagðar niður, 
eða ef barnastúkunum í Reykjavík fækkar niður fyrir tvær, skal stjórnin í sam- 
ráði við laganefnd Stórstúku Íslands breyta 3. gr. skipulagsskrár þessarar í sam- 
ræmi við þær breytingar, sem kunna að verða gerðar. Að öðru leyti verður skipu-

lagsskrá þessari ekki breytt, nema tillaga um það hafi verið samþykkt af % hlutum 55 
stjórnarmanna og síðar af % framkvæmdanefndarmanna og sæzlumanna barna- 31. marz 
stúknanna í Reykjavík. 

10. gr. 
Ef allar barnastúkur landsins og Stórstúka Íslands verða lagðar niður, hverfur 

sjóður þessi undir yfirstjórn fræðslumála Íslands og skal tekjum hans þá varið til 
að styrkja til tónlistarnáms íslenzk börn, sem sýna framúrskarandi hæfileika á 
því sviði. 

11. gr. 
Skipulagsskrá þessi öðlast gildi, er hún hefur verið samþykkt af Ungtemplara- 

ráði Reykjavíkur, stórgæzlumanni ungtemplara og stórtemplar í Stórstúku Íslands 
ÍOGT. Sömu skilyrðum eru háðar breytingar, sem kunna að verða gerðar á skipu- 
lagsskránni samkvæmt 9. gr. 

12. gr. 
Leita skal staðfestingar forseta Íslands á skipulagsskrá þessari. 
Samþykkjum skipulagsskrá þessa. 

Reykjavík, 18. febrúar 1949. 

F. h. Ungtemplararáðs Reykjavíkur 

Gissur Pálsson. Ingimar Jóhannesson. 

Þóra Jónsdóttir, Kristinn Stefánsson, 

stórgæzlum. ungtemplara. stórtemplar. 

AUGLÝSING 56 
12. apríl 

um breyting á reglugerð fyrir Keflavíkurflugvöll, um umferð, 

öryggi o. fl., nr. 117 9. október 1948. 

Önnur málsgr. 5. gr. reglugerðarinnar orðist svo: 
Flugtak: 65 metra (200 fet) skýjahæð, % km (% míla) skyggni, að desi 

eða nóttu. 

Reglugerðarbreyting þessi er sett samkvæmt lögum nr. 32 14. júní 1929, um 
loftferðir, og lögum nr. 95 28. desember 1946, um, að ákvæði samnings frá 7. okt. 
1946, við Bandaríki Ameríku, er varða aðflutningsgjöld o. fl., skuli öðlast gildi. 

Öðlast reglugerðarbreytingin þegar gildi og birtist til eftirbreytni öllum þeim, 
sem hlut eiga að máli. 

Samgöngumálaráðuneytið, 12. apríl 1949. 

Eysteinn Jónsson. 

Páll Pálmason.


